


Иҗтимагый һәм дини оешмалар белән үзара бәйләнешләр




Шәһәрдә милләтләр һәм конфессияләр арасында татулыкны саклап калу Казан шәһәре Башкарма комитеты эшчәнлегендә мөһим юнәлешләренең берсе булып тора. 
Казанда 115 тән артык милләт вәкиле яши, 37 милли-мәдәни берләшмә, 193 дини оешма, 100 дән артык иҗтимагый-сәяси хәрәкәт һәм формированиеләр эшләп килә, республикада сәяси партияләрнең 33 төбәк бүлеге теркәлгән.
Дини оешмалар белән эшләү
Бүген Казанда 136 гыйбадәт объекты: 70 мәчет, 45 православие чиркәве, 5 иске йолачылар гыйбадәт объекты, башка христиан юнәлеше буенча 13 чиркәү, 1 синагога, Бахаи һәм Кришна гыйбадәт йортлары бар.
Татарстан башкаласында барлыгы 193 дини оешма: 95 ислам, 53 православие, 3 иске йолачылар чиркәве, 1 католик, 1 әрмән апостоллары, 34 протестант, 1 мормон, 2 яһүд, 1 бахаи, 1 кришнаит һәм 1 буддист оешмасы эшләп килә.
Санитар-эпидемиологик вәзгыять аркасында Казан шәһәренең мөселман, православие һәм башка дини оешмалары актив хәйрия һәм волонтерлык эшчәнлеген оештырдылар.
2020 елда Казан шәһәре Башкарма комитеты ярдәмендә түбәндәге чаралар уздырылды:
- 2020 елның 21 октябрендә Казан шәһәрендә мөселман мәгариф оешмалары мөгаллимнәренең ел саен уза торган форумы үтте. Хисап елында ул «Хәзерге Россиянең фәнни-мәгариф киңлегендә традицион диннәр теологиясе» халыкара симпозиумы кысаларында узды;
- 2020 елның 26 октябреннән 31 октябренә кадәр Казанда Татарстан митрополиясе православ укытучыларының V съезды узды;
- Казан мәчетләре Корбан бәйрәме вакытында 12 меңнән артык дини шәһәр халкын һәм башкала кунакларын кабул итте; 
- санитар-эпидемиологик шартларга бәйле рәвештә республика ифтары яңа форматта узды. Рамазан ае дәвамында ифтар җыелмалары мохтаҗларның өйләренә таратылды. VIII Республика ифтары ТАССР төзелүнең 100 еллыгына багышланды;
- 2020 елның 19 гыйнварында, Хач ману көнендә, Казан епархиясенең барлык гыйбадәтханәләрендә бәйрәм гыйбадәтләре узды. Чукыну коенуларында җиде меңнән артык кеше катнашты;
- 21 июльдә Казан Изге Ана иконасын табу хөрмәтенә һәм 4 ноябрьдә иконаны данлау хөрмәтенә Богородица монастыре территориясендә гыйбадәт кылу оештырылды, әлеге чараларда 2 меңгә якын кеше катнашты. Шулай ук 2020 елда икона табылган урында Казан Изге Ана иконасы соборын яңадан торгызу эше актив дәвам итте.

Шәһәрдә балаларны туган телендә укыту һәм тәрбияләү өчен шартлар тудырылган. «Күпмилләтле якшәмбе мәктәбе» мәгариф үзәге эшләп килә. 2020/2021 уку елында Күпмилләтле якшәмбе мәктәбендә 22 бүлекчәдә 500 укучы белем ала.
Казан шәһәренең гомуми белем бирү учреждениеләрендә Казан шәһәрендә яшәүче халыкларның мәдәниятен, традицияләрен һәм йолаларын өйрәнүгә зур игътибар бирелә. Укучылар шәһәр конкурсларында актив катнашалар. Татарстан халыклары дуслыгы йорты базасында Казан шәһәре мәгариф учреждениеләренең 7 нче сыйныф укучылары өчен дуслык һәм бердәмлек дәресләре оештырылды. Ассамблеянең һәм Татарстан халыклары дуслыгы йортының социаль челтәрләрендә яңа проект – туган телне ныграк белергә һәм яңа телләргә өйрәнергә теләүчеләр өчен «Туган тел буенча онлайн-дәресләр» эшли башлады.
Казан шәһәре Башкарма комитеты тарафыннан, Татарстан халыклары ассамблеясе белән берлектә ай саен «Ачык сандык» рубрикасы һәм ел саен «Күпмилләтле Казан» журналы чыгарыла. Һәр укучы Казан шәһәрендә яшәүче халыкларның мәдәнияте, гореф-гадәтләре, ризыклары, милли костюмы, халык иҗаты һәм бәйрәмнәре, шулай ук телләре белән таныша ала.
Халыкның социаль якланмаган катламына ярдәм итү максатыннан Казан шәһәренең милли-мәдәни берләшмәләре ялгыз пенсионерларга, аз керемле һәм пандемия чорында авыр хәлдә калган кешеләргә бушлай ярдәм күрсәттеләр.
Милләтара һәм конфессияара низагларны кисәтү мәсьәләләре Татарстан халыклары ассамблеясе белән берлектә Казан шәһәре муниципаль берәмлегендә чит ил гражданнары тарафыннан кылына торган хокук бозуларны булдырмау буенча эшче төркемнең квартал саен уздырыла торган түгәрәк өстәлләрендә һәм утырышларында хокук саклау органнары вәкилләре һәм Татарстан халыклары ассамблеясенең милли-мәдәни берләшмәләре җитәкчеләре катнашында карап тикшерелә.
Иҗтимагый-сәяси характердагы ачык чаралар
Казан шәһәре Башкарма комитеты тарафыннан шәһәр территориясендә сәяси партияләр, иҗтимагый-сәяси оешмалар һәм берләшмәләр белән үзара бәйләнешләр буенча сәяси, икътисади һәм социаль хәлләрне анализлауга юнәлдерелгән эш алып барыла.
2020 елда Казанда 1892 төрле ачык чара узды, аларда 6 меңгә якын кеше катнашты. Сәяси таләпләр белән 127 чара, социаль мәсьәләләр буенча 8 чара, 1749 агитацияләү чарасы, дини тематика буенча 8 чара узды.
2021 елга планнар:
- Казанда милләтара һәм конфессияара татулыкны саклап калу өчен уңай атмосфера булдыру;
- 2014-2023 елларга Казан шәһәрендә гражданлык килешүен ныгыту буенча муниципаль программаны үтәү;
- Казан шәһәрендә милләтара һәм динара үзара аңлашуга һәм татулыкка булышлык итүче социаль яктан әһәмиятле программаларны гамәлгә ашыруда дини һәм милли-мәдәни оешмаларга ярдәм итү;
- Татарстан Республикасында игълан ителгән Туган телләр һәм халыклар бердәмлеге елы кысаларында чаралар үткәрү.




